
Pérmbledhje

Né kété artikull synohet té realizohet njé interpretim
letrar e filozofik mbi figurén e Dorothea Gjikés, njerés
prej personazheve kryesore té romanit “Engjéj té
armatosur” té shkrimtares Diana Culi. Né letérsiné
bashkékohore shqipe, Diana Culi éshté njé autore e
spikatur, me individualitet té forté artistik né gjininé e
prozés dhe me njé krijimtari té bollshme e tejet
cilésore. Romani rréfen artistikisht dashuriné mes
Dorothea Gjikés dhe Aleks Lazarit, dashuri e lindur né
kushte lufte si njé pasion i madh dhe i singerté
njerézor por gé pérfundon tragjikisht pér shkak té
moralit té vjetér shogeror dhe mekanizmave vrastare
te luftes. Dorothea Gjika eshte nje vajzé plot éndérra,
géllime e pasione te larta, nje karakter sa i brisht aq
edhe i forté e i moralshem. Ajo éshté viktima e
paragjykimit shogéror, heroina e njé kohe té jetuar
para kohe dhe uvertura e njé periudhe totalitare gé po
konturohej né Shqipériné e gjysmés sé dyté té shekullit
té kaluar. Dorothea e Diana Gulit nuk éshté njé femér e
zakonshme qé pérjeton njé dashuri té zakonshme;
Dorothea fiton artistikisht vlerat e njé himni universal
pér femrén shqiptare, pér emancipimin dhe progresin
gé lind gjithmoné nga tragjizmi pér shkaké té “thyerjes
sé normave morale” té shogérisé.

1. Hyrje

Nisur nga pérvoja e gjaté krijuese, nga krijimtaria e
bollshme né disa kategori té shkrimit letrar dhe
sidomos nga vlerat e médha estetike qé ofrojné tekstet
e saj letrare, shkrimtarja Diana Culi géndron sot né
rrethin e autoréve mé te spikatur dhe origjinalé té
letérsisé soné, sidomos né zhanrin e romanit. Prej
vitesh, pérmes tregimeve, novelave e sidomos
romaneve ajo ka mundur té krijojé njé relacion besimi
me publikun e gjeré, me lexuesin e shkolluar, né
veganti me te rinjté dhe graté, njé lidhje té ndérsjellté
estetike dhe shpirtérore gé do ta kishte zili ¢do
shkrimtar, né ¢do kohé dhe né ¢do vend. Njé nga
punét letrare mé té suksesshme té D. Culit gé

déshmon mé sé miri pohimin toné té mésipérm éshté
romani “Engjéj t& armatosur” (Culi, 2004), i cili me
shumé té drejté éshté vlerésuar si romani mé i miré i
saj dhe gjithashtu si njé nga prozat mé té bukura té
letérsisé soné. Ky roman shquhet pér njé veganti dhe
origjinalitet spikatés né trajtimin e temés sé Luftés,
megjithése ai né té vértet nuk éshté roman pér zulmén
dhe betejat e luftés sepse né argument té paré dhe té
fundit éngjéjt asnjéheré nuk luftojné me armé. “Engjéj
té armatosur”, né kété aspekt, paraqgitet si njé prozé
gé zhvleréson dhe dekurajon gindra vepra té realizmit
socialist me kété temég, duke krijuar njéherazi modelin
e njé proze moderne, ku suksesi dhe estetika nuk
lidhen apo burojné automatikisht prej temés por prej
cilésisé sé shkrimit dhe talentit gé mbart né vetvete
shkrimtari. Kété té vérteté e artikulon veté autorja kur
shprehet se “kur po e shkruaja kété libér, ndonjé miku
im gati mé dekurajoi duke mé théné se tema e luftés
éshté e vjetéruar. Pér mendimin tim ky argument nuk
géndron, sepse ne shohim me shumé interes filma me
luftén e dyté apo me mesjetén etj., lexojmé libra me
temé edhe nga koha e egjiptianéve té lashté. Né njé
vepér letrare ka réndési se ¢faré vlere letrare ka vepra,
¢faré thoté dhe si e thoté dhe jo se nga cila kohé e
merr temén” (Culi, www. Zemrashqiptare. net).

Romani shkon pérgjithésisht rrugés sé realizmit dhe
simbolizmit dhe kéto cilési déshmohen si nga
elementet e pérmbajtjes ashtu dhe nga disa treguesit
formalé sig jané titulli “Engjéj t& armatosur”, apo emra
personazhesh qé etimologjikisht sugjerojné simbolika
té caktuara dhe tepér domethénése, si¢ éshté
pérshembull emri qé mban personazhja kryesore,
Dorothea. “Engjéj té armatosur”’, i menduar si njé
pranévénie antinomike kontekstuale paradoksalisht
realiste, funksionon si njé titull qé rrezaton
simbolikisht skaje q& e kané té pamundur té
bashkohen sepse misioni i éngjéjve nuk éshté arma. Té
dy kéto paradigma nuk e pranojné njera tjetrén, madje
jané té kundétat e njera-tjetrés. Ndérkaq sintagma

emérore Dorothea na ndihmon qg, gjaté leximit dhe
sidomos gjaté analizés sé veprés, té kuptojmé dhe té
ndértojmé njé filozofi té téré, tepér té garté e tg;
sintagma Dorothea, ose (nga greqgishtja) Dhuraté e
Zotit, e shtyn lexuesin té besojé dhe arsyetojé se Jeta,
gofté edhe e njé njeriu té vetém, duke gené predikat i
sferés sé epérme hyjnore, nuk mund té tjetérsohet apo
mohohet nga tokésorét e ¢fardoshém kétu poshté.
Njeriu vjen né jeté pér ta gézuar até dhe askush nga
tokésorét nuk ka té drejté ta ndryshojé kété
destinacion. Crregullimi i késaj ligjésie sa hyjnore aq
edhe realiste e filozofike pérbén boshtin themelor té
romanit dhe problemin me té cilin ai merret nga fillimi
né fund.

Njé element tjetér gé bie né sy pareshtur éshté
kompozicioni strukturor i romanit, ményra e paragitjes
sé ngjarjeve apo théné ndryshe arkitektura narrative
origjinale e tij. Né piképamje formale, ndryshe nga
romanet apo prozat e tjera té késaj autoreje né té cilat
propozohet njé ligjérim linear e kronologjik, me njé
narrator kryesor dhe té gjithédijshém, né “Engjéj té
armatosur” shfaget njé ligjérim i copézuar, i ndérpreré
dhe i pérgaré, duke béré qgé narracioni té jeté
kompetencé e disa zérave rréfyes. Kété situaté
ligjérimore e ka kondicionuar konceptimi i shkrimtares
pér té operuar me ditarét, kujtimet, shénimet,
kronikén, procesverbalet etj. té cilat té gjitha sébashku
formojné njé tekniké shkrimi moderniste e cila
konsiston né pércarjen e narracionit kronologjik dhe
fragmentimin (copézimin) e tij. Veté autorja éshté
pozicionuar né statusin e njérit prej narratoréve,
konkretisht té motrés sé Dorotheas e cila merr
pérsipér té jeté edhe ndérlidhésja kryesore e pjeséve
té romanit: “Nestori kishte 1éné shumé dorshkrime,
pjesé ditari, dokumenta té zgjedhur nga vjetérsia,
letérkémbime, té future né njé kuti kartoni, né
kapakun e sé cilés kishte shénuar: Dorethea. Pér
Rozaliné. E shogja ma dha kutiné e kartonit ditén e
varrimit dhe uné e hapa até né darké voné, né shtépin
time. Né até kuti kishte gjithcka mé duhej pér ta
ngritur mé né fund murin.

Mé ndihmoi shumé ditari i xhaxhait tim Nigiforit,
shogéruar me shénimet e Nestorit. Kéto shénime gé i
kishte béré cilitdo dokumenti, mé pélgyen shumé nga
ményra se si ai largohej nga fakti dhe pastaj e
interpretonte até. Pérdora metodén e Nestorit pér té
paragitur versionin tim, prandaj dhe ky libér éshté si
njé koncert né piano me katér duar (Guli, 2004: 5-6).
Né piképamje narrative romani éshte njé ansambél
zérash rréfyes, qé u ngjajné njé vargu kamerash té
vendosura né kuota té ndryshme por gé pércjellin po
té njéjtén ngjarje, nga kéndvéshtrime dhe fokalizime té
ndryshme. Té gjitha kéto argumenta paraprake por

dhe té tjera gé lidhen me shtresa e shtresézime
romanésore e literale té veprés déshmojné dhe
justifikojné vlerat estetike té saj, réndésiné peshén apo
universalitetin e mesazheve si dhe ndikimin gé ky
roman ka dhe vijon té keté ndér lexues.

2. Letérsia dhe femra

Shumé libra jané shkruar pér femrat, shumé autoré né
letérsiné botérore nuk kané reshtur sé shkruari rreth
natyrés magjike dhe personalitetit njerézor té femrés.
Té tjeré, natyrshém, ende vijojné ta béjné kété gjé
duke i konceptuar ato si kufiri simbolik gé pérmbajné
tipare turbulluese e kaotike té té gjitha niveleve,
ndikime té ¢uditshme tek meshkujt dhe tek shogéria,
té té gjitha llojeve. Dhe gjithmoné ajo, domethéné
femra, vijon té mbetet njé subjekt sa i njohur shumé
aq dhe i njohur pak ose aspak. Kjo éshté arsyeja gé
shpesh né shoqgérité ku mbisundon kultura
mashkullore, femrat té konsiderohet heré-heré si
krijesa té vlefshme ose té pazévéndésueshme dhe
heré-heré si pérfagésuese té negativitetit dhe
anarkisé. Késhtu vazhdon té tirret kjo temé e madhe e
pérjetéshme, pra tema e femrés, duke i paragitur ato
diku-diku si heroina, virgjéresha ose néna, pra si
modele emancipimi, diku-diku si Lolita té pafajshme
por turbulluese e diku-diku si lavire té Venedikut apo
Babilonisé (www.exbaba,it/alkune) qé corientojné
rregullin dhe sensin e shoqérisé njerézore.

Jo pak vepra me temén e femrés dhe dashurisé gé ajo
posedon né vetvete jané shkruar edhe né literaturén
shgipe. Duke gené té veganta shogéria, historia dhe
kultura joné rrjedhimisht specifike kané gené dhe jané
kéto vepra, pikésépari se jané produkt i njé zinxhiri té
gjaté rrethanash historike antifemérore e jocivilizuese.
Né botén toné kulturore, né ményré permanente, qysh
prej legjendés sé flijimit té Rozafés, tek “Sikur té isha
djalé” i Haki Stérmillit, tek Mariana e “Naté me héné” e
Kadaresé e deri tek “Engjéj té armatosur” té Diana
Culit vijon té endet né kohé dhe né hapésiré,
tragjikomedia e cénimit té personalitetit dhe dinjitetit
té femrés, si njé nga procedimet shogérore mé té lehta
pér tu kryer.

Pavarésisht se éshté shkruar né fillimet e shekullit té
kaluar ditari i Dijes éshté aktual edhe sot né kohét
moderne. Déshpérimi dhe protesta e saj géndrojné
ende si njé apel: “Kush mundet me mé sigurue se nuk
ka mijra femna qé, tue kundrue mbas kafazit té
dritares ose népérmjet perces sé hollé, nuk shprazin
nga goja mija e mija tubéza vjershash pér ata qé u
kalojné prané, pa dité se kané plagosé randé disa
zemra té strukura brenda ose krijesave té dénume me
burgim té pérjetshém? Oh, sa e sa vajzash, nga plasat
e dyerve ose nga birat e kafazeve, ndjekin e pércjellin
kalimtaré té rinj me rrafje té forta té zemrave qé s’kané

liri e té drejté shfrimi e dashunimi, megjithéqé natyra
edhe ato, sikurse meshkujt dhe ndoshta mé shumé se
ata, i ka pajue me ndjesité e dashunisé.

Uné, po té isha djalé, do t'i tregojsha botés
mashkullore se dora qé pérkund djepin asht ajo gé e
rrotullon boshtin e fatit té njerézisé, sepse ajo dhe
vetém ajo drejton jetén kah horizontet e ndrituna ose
té erréta. Por, mjerisht, s’jam djalé dhe si femén nuk
mundem me e nxjerré zanin” (Stérmilli, 1995: 9, 11).

Né kété sens nuk ka fare réndési se njé femér e
népérkémbur, e dhunuar, e flijuar apo e pushkatuar e
ka emrin Rozafé, Dije, Mariané apo Dorothe. E
réndésishme dhe mé kryesorja éshté jeta dhe dinjiteti i
tyre. Prandaj me shumé té drejté njé kritiku yné i
nderuar, gjygin e Marianés tek “Naté me héné” e
konsideron si Gjyqi i Pafajésisé (Caushi, 1993: 143). |
tille éshté gjygi i Dorotheas dhe pushkatimi i
pakuptimté e tragjik i saj. Té tillé jané gjyget e vogla e
té médha gé ndodhin réndom né jetén e pérditshme.
Kéto gjyqge pérve¢ se té tilla jané edhe krime
monstruoze. Né kété sens, romani “Engjéj té
armatosur” éshté njé tekst origjinal artistik gé
déshmon dhe denoncon krime apo gjyge té tilla dhe
gé, estetikisht, e ndihmojné shoqériné toné té zbutet e
té emancipohet, né ményré gé jeta njerézore té fitojé
vlerén qé ka dhe meriton té keté.

3. Subjekti i interpretuar

Romani “Engjéj té armatosur” trajton ngjarje té
ndodhura né Shqipériné e Luftés sé Dyté Botérore.
Romani rréfen jetén e banoréve té fshatrave té
Himarés dhe ndalet kryesisht tek dashuria mes e
Dorethea Gjikés dhe Aleks Lazarit, e cila éshté e
destinuar té jeté njé dashuri e ndérpreré dhe tragjike.
Ajo ishte vetém néntémbédhjeté vjeg, ndérsa ai
njézeté e pesé dhe té dy bénin pjesé né té njéjtin
batalion. Dorethea kishte braktisur shkollén dhe té
“fejuarin” né Tirané, Leon Nastén, njé nga figurat mé
té larta udhéheqése té Luftés Nacional-Clirimtare, pér
t'u bér pjesé e atij batalion, pér té luftuar kundér
pushtuesve, pér t'u bashkuar me té véllain dhe té
rinjté e tjeré, pér té gené shembull pér vajzat e bregut.
Dorethea ishte njé vajzé plot éndrra dhe pasione,
pérpigej té ecte me frymén e kohés, té ishte aktive né
abjentin ku ajo jetonte. Doretha béhet anétare e
batalionit té drejtuar nga Aleksi, pa pyetur pér
paragjykimet e té tjeréve dhe déshirén e sé émés. Mes
Doretheas dhe Aleksit lind njé ndjenjé e singerté njé
pasion i madh, pa e ditur se ato do té béhen pak mé
voné alibia e tragjedisé sé tyre. Dashuria e tyre lindi né
ambjentet ku ata jetonin e luftonin sé bashku, lind aty
ku ata pérballeshin ¢do ¢ast me vdekjen, por pa e ditur
se vdekja do t'ju vinte nga ajo ndjenjé e bukur gé po
pérjetonin. Dorethea, si¢ e theksuam éshté njé emér i

huazuar nga greqishtja e lashté gé do té thoté: dhuraté
e zotit, pra éshté dicka qé buron nga hyjnorja, késhtu
ishte edhe ajo njé krijesé tokésore me njé bukuri
hyjnore, pér t'u pasur zili nga té gjithé, me njé karakter
sa té brishté aq edhe té fort e t& moralshém. Eshté
krejt i qart roli tematik i saj né roman; ajo éshté
heroina e thjeshté gé di dhe do té thyej tabu té
véshtira si askush tjetér. Ishte béré pjesé e luftés dhe
po jetonte njé dashuri pasionante me komandantin e
batalionit, shokun e saj té fémijérisé, Aleks Lazarin. Té
dy ishin té bukur, té zotét dhe té lakmuar nga pjestarét
e tjeré té luftés. Dorethea lakmohej pér bukuriné e saj
fizike, pér aftésité komunikuse me té gjithé, pér
térhegjen qé shkaktonte tek meshkujt dhe mbi té
gjitha pér dashuriné e Aleksit, ndérsa, ai, pér triméring,
emrin dhe famén qé gézonte né mbaré krahinén dhe
gé tashmé kishte gjetur edhe po jetonte nje dashuri
plot pasion me té bukurén Dorethea. E gjithé kjo
dashuri do té shkatérrohet nga prania e njé déshmitari
ziligar, spiunit Mark Zaharia, njerit prej personazheve
mé té skalitur té romanit. Ai kishte véné re dashuriné
gé kishte lindur mes dy té rinjéve dhe i ndjek ata
fshehurazi kur nisen pér njé mision lufte. Ai béhet
déshmitar i marédhénies sé tyre intime duke pérjetuar
bashké me ta pasionin, dhe né té njéjtén kohé zilin qé
ndjen pér Aleksin, mospérfillien e Doretheas,
pérbuzjen dhe indiferencén qé tregonin fshatarét pér
té dhe kénaqésiné gé do té ndjente duke e shkatérruar
kété lidhje té fort mes dy té rinjéve. Lajmi pérhapet
shpejt dhe autoritetet mé té larta té luftés marrin
vendimin ta shkatérrojné kété dashuri e cila ka thyer
rregullat morale té Luftés partizane. Anétarét e trupit
gjykues ishin pjesé aktive dhe té njohur né instancat e
larta udhéheqgése né Qark. Ky trup gjykues kryesohej
nga Demir Hasani dhe i pérbéhej nga Agime Resuli dhe
shoké té tjeré té dy té rinjéve. Gjithshka éshté njé
farsé, njé tragjikomedi ku té pamoralshmit gjykojné té
moralshmit dhe té pafajshmit. Demir Hasani dhe
Agime Resuli jané ndér personazhet mé realizuara té
romanit. Seicili prej tyre nga interesa dhe
kéndvéshtrime té ndryshme shpalosin karakterin e
errét, negativ e bizantin. Gjyqgi zhvillohet né njé
manastir té vjetér dhe zgjat shtaté dité. Akuzat e para
bien mbi Dorethean pér krimin e réndé qé kishte kryer,
se kishte thyer rregullat e luftés kishte béré dashuri me
“shokun” Aleks, kishte tradhétuar té fejuarin e saj né
Tirané dhe kishte sjellé njé shembull té papajtueshém
me normat morale té asaj shogérie dhe nuk mund té
lejohej ekzistenca e saj né ato ambjente. Gjyqi i
zhvilluar né shtaté seanca do té ishte fatal pér
Dorethean, e cila né té njéjtén kohé po vuante
déshirén e madhe pér t'u hedhur sérish né krahét e
Aleksit, né krahét e atij, tek i cili pérjetoi lumturiné e

vérteté, ndjeu dashuriné e vérteté. Por vendimi i marré
nga trupi gjykues ishte fatal vetém pér Dorethean, aju
u dénua me vdekje pér tradhéti té dyfishté, thyerje té
rregullave té luftés dhe tradhéti ndaj té fejuarit té saj,
shokut Leon Nasta. Ndérsa, Aleksi dénohet me
shkarkim nga detyra, pér shkak té pérkrahjes qé ai
gézonte né popull dhe famés gé kishte si njé luftétar i
zoti dhe mundi t'i shpétonte pushkatimit. Nuk mundi
té kishte té njéjtin fat edhe e dashura e tij e zemrés. Ai
dhe shokét e tjeré do té ishin déshmitaré té
pushkatimit mizor té Doretheas.

4. Pérfundime

Pavarésisht se, si¢c na njofton veté autorja, romani e ka
pikénisjen nga njé ngjarje reale e ndodhur gjaté Luftés
sé Dyté Botérore, ngjarje gé né té vérteté éshté
vlerésuar herépashere né ambjentin shqiptar si njé
love story né mesin e luftés, romani éshté fund e krye
njé fiction, njé tekst letrar i menduar e pérpunuar
bukur estetikisht. Né themel té romanit géndrojné
marrédhéniet e dy té rinjve, Dorotheas dhe Aleksit,
dhe prej kétij relacioni vihet né perspektivé i téré
aksioni i tij, pérmes disa linjave té pércaktuara garté,
té cilat, me njé ritém té sakté, “léshohen dhe térhigen”
né varési té tensionit dramatik dhe metamorfozés sé
intrigés. Rreth figurés sé Dorotheas e cila éshté
strumbullari i veprés, afrohen dhe largohen sipas
rastit, psikologji, karaktere dhe morale té ndryshme,
gé pérfagésohen nga personazhet e tjeré té veprés.
Dorothea Gjika pérfagéson sfidén e vonuar té femrés
shqgiptare té shekullit té kaluar. Ajo pérmbush me
sukses misionin qé Rozafa nuk mund ta kryente,
misionin gé Dija dhe simotrat e saj vetém e
éndérronin. Sfida e Dorotheas éshté e shuméfishté
sepse ajo hyn né konflikt me té fejuarin zyrtar té saj,
Leon Nastén, me familjen, me opinionin apo moralin
patriarkal mashkullor, me individe ziligare e
hakmarrése té gjinisé e saj Agime Resulin dhe sé fundi
me ligjet e normat morale té pashkruara té Luftés,
Demir Hasanin i cili pérfagéson né miniaturé tipin e
shtetarit kriminel dhe vrasés. Né lufté pér té kryer
misionin dhe sfidén e saj nuk mund té keté kthim
prapa. Duket sikur ¢do gjé éshté paracaktuar, jo prej
vullnetit té peréndive si né tragjedité e antikitetit, por
prej njerézve real, tokésor qé kané diku-diku pushtetin
e vendimmarrjes pseudoligiore e politike, diku
pushtetin e thashethemit e denoncimit dhe diku-diku
até té indiferencés tipike shqgiptare. Lidhur me kété
komponente té romanit me té drejté kritiku Virgjil
Mugi shprehet se: “Si né strukturé ashtu edhe né
pérmbajtje, “Engjéjt...” e Culit ka dicka nga tragjedité e
antikitetit. Pikésépari Fati dhe Fataliteti qé u vigjilojné
mbi krye dhe shoqgérojné si Dorothené dhe Aleksin,
ashtu edhe personazhet e tjeré né dramat e tyre té

jetés e té vdekjes, duke na kumtuar se gjithgka éshté e
parashkruar dhe kurrkush nuk mund t'u imponohet
Mojrave e té kémbejé fatet tona. Veté struktura e
romanit, me personazhet gé shfagen e zhduken pér t'u
rishfaqur sérish si né njé skené antike, i vien né ndihmé
késaj gjéje” (Mugi: www.floart-press.blogspot.com).
Por Dorothea, e ndérgjegjshme ose e pandérgjegjshme
pér fatin tragjik qé e pret, gjithésesi lufton para sé
gjithash pér liriné, lunturiné dhe dashuriné e saj
personale, respekton pasionin dhe ndjenjat e saj duke
mos i pérfillur konvencionet morale e zyrtare té kohés.
Né kété kontekst ajo pérfagéson heroinén gé thyen
normat morale té shogérisé duke u kthyer né njé
model emancipimi dhe qytetérimi jo vetém pér pjesén
femérore por pér gjithé shogériné. Dorothea nuk éshté
thjesht njé vajzé e pafajshme dhe e délirg, qé dashuron
kur nuk duhet ta béjé kété; ajo éshté model dhe vleré
né kufijté e pérsosmérisé, éshté natyré e pastér
njerézore, e virgjér shpirtérisht dhe moralisht,
éndérrimtare dhe shpresédhéne, burim lumturie dhe
gézimi por dhe burim dhimbjeje, drame dhe vuajtjeje.
Kéto tipare thelbésore té njé mentaliteti té ri shogéror,
té mishéruara né figurén e Dorothea Gjikés, kané sjellé
si rezultat faktin gé né roman té pérvijohen dy kampe
té fugishme personazhesh gqé né ményré simbolike
pérfagésojné dhe sugjerojné respektivisht dashuriné
dhe urrejtjen, mirésiné dhe ligésingé, parimin dhe
makiavelizmin, pagen dhe krimin. Né kampin e
urrejtjes aktorét si Demir Hasani, Agime Resuli, Luiza
etj. né emér té moralit, ligjit dhe parimit luajné né
ményré perfekte tragjediné djallézore té njé krimi pa
shkak i cili nuk merr fund kétu. Triumfi i tyre mbi
Dorothean dhe Aleksin éshté né té vérteté uvertura e
pérvijimit té njé sistemi kriminal gé do té konturohej
pak vite mé voné, né trajtén e shtetit totalitar.
Dorothea nuk vritet né lufté, nuk éshté viktimé e njé
beteje ushtarake, nuk éshté njé heroiné partizane e
ndrydhur, askete, luftétare apo makiné lufte si¢ jemi
mésuar réndom t'i ndeshim ato né dhjetra-gindra
tekste socrealiste. Né ményré absurde até e vrasin
shokét e saj, e fajésojné pa patur faj, e pushkatojné
mizorisht pas njé gjyqi fars té disa njerézve gé kushedi
se pérse (madje nuk ka asnjé arsye) té quhet trup
gjykues. Né kété kontekst Dorothea Gjika por edhe
Aleks Lazari jané karaktere unike, jané protagonisté té
njé tendence té re etiko-morale qé, né njé shogéri si e
jona mund té lindi shpejt, por qé gytetarizohet dhe
konsolidohet me véshtirési e sakrifica té médha. Kjo
tendencé e re etiko-morale e cila nuk pérgafohet me
lehtési nga shoqgéria, paragjykohet, dénohet dhe
ekzekutohet nga kampi i errét shogéror, i pérfagésuar
nga Demir Hasani, ose théné ndryshe, demiurgu i sé
keges. Veté autorja e romanit, duke folur pér shkaget

e keétij krimi, shprehet se: “Engjéj té armatosur" éshté
njé roman ku vdekja e njé personazhi-grua, viktimé e
mentalitetit té egér, e solidaritetit mashkullor
(theksimi me bold éshté i yni) e intrigave, e xhelozisé, e
zilisé dhe e etjes pér karrieré i géndron lexuesit para
syve, gqé né fagen e parég, si njé ankth, i cili thellohet
gjithnjé e mé shumé” (Guli:
http://www.forumi.zemrashgiptare.net) Nisur nga
faktet dhe lénda e romanit kemi té drejtén té
zgjerojmeé kété arsyetim té autores dhe té artikulojmé
se, pér fatin e keq, Dorothea Gjika éshté viktimé jo
vetém e solidaritetit mashkullor. Mund té pohojmé se
ajo éshté viktimé e solidaritetit té pérbashkét
mashkullor dhe feméror, njé rast ky ndoshta unikal sé
paku né letérsiné toné, (madje dhe né jetén e
pérditshme), kur burra dhe gra, pér motive nga mé té
ndryshmet, angazhohen né njé aksion kaq kriminal, té
denjé vetém pér situata pushtimi dhe genocidi. Kétij
pohimi i vijné né ndihmé dhjetra fage té romanit né té
cilat, autorja me njé mjeshtéri té dallueshme dhe té
spikatur, pérshkruan psikologjiné e brendshme té
Agime Resulit dhe Luizés, tek té cilat, karakteri malinj,
zilia, cmira dhe egoizmi i tyre shfagen shumeéfish,
madje mé té forta se ato té burrave. Por, pér cudiné e
té gjithéve, edhe pasi realizuan pushkatimin, koalicioni

i pérbashkét mashkullor dhe feméror i sé keges, nuk
mundi dot té pérjetojé “gézimin e fitores dhe triumfit”.
Ndérkag Dorothea i kishte sfiduar qofté edhe me
vdekjen, ashtu si¢ i kishte sfiduar né jetén reale. Né
kété piképamje, “Engjéj té armatosur” i Diana Culit qé
pér hir té sé vértetés artistike, sipas mendimit toné,
éshté romani mé i miré i saj, pérfton formatin e njé
poeme pér femrén, dashuriné dhe emancipimin.
Romani éshté homazh dhe himn pér ndjenjat e pastra
njerézore té parealizuara, pér shkak té rrethanave
shoqgérore, duke na pohuar késhtu té vértetén se
absurditeti i tragjedisé sé Zhuljetés sé Shekspirit nuk
éshté asgjé né krahasim me absurdin kriminal gé
pérjetoi Dorothea joné shqiptare.

